
[bookmark: _Hlk139379094]«ԿՈՆԿՈՒՐՍ ՄՈՆԴԻԱԼ ԴԵ ԲՐՅՈՒՍԵԼ 2026» ԳԻՆՈՒ ՄԻՋԱԶԳԱՅԻՆ ՀԱՄՏԵՍ-ՄՐՑՈՒՅԹԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՆՑԿԱՑՆԵԼՈՒ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ վարչապետի աշխատակազմի արտաքին կապերի վարչություն
	12.11.2025թ.

	
	N 02/08.2/36390-2025

	Հաշվի առնելով կից ծրագրի 2-րդ կետը՝ «Մասնակցության կարևորությունը և ծրագրի նպատակը», ինչպես նաև 3-րդ կետի 5-րդ ենթակետը՝ «Մեդիա տուր» և հաշվի առնելով այն հանգամանքը, որ նմանօրինակ մասշտաբային միջոցառումների գլխավոր նպատակներից մեկը ՀՀ տեսանելիության բարձրացումն է միջազգային տարաբնույթ հարթակներում՝ առաջարկում ենք, որպեսզի կից ծրագրում ավելացվի համապատասխան կետ/ենթակետ, որով էկոնոմիկայի նախարարությունը միջոցառման ավարտից հետո եռամսյա/վեցամսյա ժամանակահատվածում կիրականացնի մոնիթորինգ՝ գնահատելու միջոցառման արդյունքները, ազդեցությունները, տրամադրի տեղեկատվություն, թե Մեդիա տուրի արդյունքում միջազգային հեղինակավոր մեդիա հարթակներում որքանով է լուսաբանվել միջոցառումը: 
Միաժամանակ, խնդրում ենք միջոցառման կազմակերպման  գործընթացում (հայկական տաղավարին առնչվող) պահպանել ՀՀ վարչապետի աշխատակազմի 2023 թ. մարտի 10-ի № 02/06.32/7902-2023 hանձնարարականի պահանջները: 
	Ընդունվել է մասամբ։
Ծրագիրը լրացվել է առաջարկվող բովանդակությամբ նոր կետով։ 








ՀՀ վարչապետի աշխատակազմի 2023թ. մարտի 10-ի N 02/06.32/7902-2023 hանձնարարականը վերաբերում է միջազգային էքսպոներին և ցուցահանդեսներին միասնական տաղավարով մասնակցության դեպքերին, միչդեռ սույն միջոցառման ձևաչափն այլ է և միասնական տաղավար չի նախատեսվում։

	2. ՀՀ վարչապետի աշխատակազմի ծրագրերի փորձաքննության վարչություն
	12.11.2025թ.

	
	N 02/08.2/36390-2025

	1. Նախագծով հաստատվող հավելվածի 2-րդ կետն ունի խմբագրման կարիք (թվարկվող երկրների ցանկում Չինաստանը կրկնվում է):  
2. Առաջարկում ենք Նախագծով հաստատվող ծրագրի շրջանակներում իրականացվող միջոցառումները (գործողությունները) սահմանել առանձին հավելվածի տեսքով՝ սահմանելով կոնկրետ ակնկալվող արդյունքներ, չափելի ցուցանիշներ, պատասխանատու մարմիններ: 



Բացի այդ, առաջարկում ենք միջոցառումների ծրագրում առավել մանրամասն անդրադարձ կատարել տեղական գինեգործական ընկերությունների ներգրավվածության ապահովմանը, համագործակցության ընդլայնմանն ու շարունակականության ապահովմանը, ինչպես նաև ծրագրին վերջիններիս մասնակցության ձևաչափին (այդ թվում՝ ծրագրի ֆինանսավորման մասով):  
	1. Ընդունվել է։

2. Ընդունվել է մասամբ։
Առանձին հավելվածի տեսքով կոնկրետ ակնկալվող արդյունքներ, չափելի ցուցանիշներ, պատասխանատու մարմիններ սահմանելը գտնում ենք ոչ նպատակահարմար՝ նկատի ունենալով, որ միջոցառման տևողությունը 5 օր է և ակնկալվող արդյունքները և ազդեցությունը կերևան տևական ժամանակ անց։  
Առաջարկության հիման վրա ծրագիրը լրացվել է նոր՝ միջոցառման արդյունքների մոնիթորինգը կետով։
Տեղական գինեգործական ընկերություններն ակտիվ ներգրավվածություն են ունենալու միջոցառմանը՝ դառնալով ծրագրի գործընկերներ, կցուցաբերեն ֆինանսական աջակցություն, կկազմակերպեն տուրեր գինու գործարաններում, որի ընթացքում կկազմակերպեն նաև գինու համտեսներ, հյուրասիրություններ և կտրամադրեն խորհրդանշական նվերներ։

	3. ՀՀ վարչապետի աշխատակազմի իրավաբանական վարչություն
	12.11.2025թ.

	
	N 02/08.2/36390-2025

	Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչ հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին (լոկալ) իրավական ակտը ընդունվում  է նորմատիվ իրավական ակտի հիման վրա և դրան համապատասխան: Իսկ նախագծի նախաբանում որպես լիազորող նորմ նշված՝ Հայաստանի Հանրապետության Սահմանադրության 146-րդ հոդվածի 4-րդ մասը և «Կառավարության կառուցվածքի և գործունեության մասին» օրենքի հավելվածի 15-րդ կետը, «Հայաստանի Հանրապետության 2025 թվականի պետական բյուջեի մասին» օրենքի 9-րդ հոդվածի 21-րդ մասը  և Հայաստանի Հանրապետության կառավարության և Մոնդիալ դե Բրյուսել մրցույթի կազմակերպիչ Վինոպրես (Vinopres S.A.) ընկերության միջև 2025 թվականի փետրվարի 1-ին կնքված  հուշագիրը լիազորող նորմ չեն պարունակում սույն որոշման ընդունման համար:
	Ընդունվել է։

	4. Փոխվարչապետ Մ․ Գրիգորյանի գրասենյակ
	12.11.2025թ.

	
	N 02/08.2/36390-2025

	1. Անհրաժեշտ է ներկայացնել հնարավոր ոչ ֆինանսական ցուցանիշները, մասնավորապես՝ տուրիստական ինչ հոսք կարելի է ակնկալել, քանի միջազգային լրատվամիջոցներ կլուսաբանեն միջոցառումը և այլն: Պահանջվող գումարի դիմաց պետք է հստակ ներկայացվեն ակնկալվող տնտեսական և ոչ տնտեսական օգուտները, իսկ հնարավորության դեպքում՝ (հետագայում) ամրագրվեն պայմանագրով, օրինակ՝ ապահովել առնվազն 100 արտասահմանյան լրատվամիջոցների անդրադարձ և այլն:


































2. [bookmark: _Hlk213935361]Նախագծում ներկայացվում է նախորդ հյուրընկալ քաղաքների մասին, սակայն նրանց փորձի ուսումնասիրությունը պատշաճ ներկայացված չէ: Հատկանշական է, որ իտալական Կալաբրիան 2022թ. միջոցառման կազմակերպման համար հատկացրել էր 400,000 եվրո գրեթե նույնքան հյուրերի և նույն ծավալի ծրագրերի իրականացման համար, մինչդեռ ակնկալվող գումարը ՀՀ-ում կազմակերպվելիք միջոցառման համար գրեթե հինգ անգամ ավելի է: Փոխարենը նշվում է, որ ակնկալվող գումարի չափը խիստ նախնական է և չճշգրտված: Վերոնշյալը հաշվի առնելով՝ հարց է առաջանում, թե ինչու համադրելի միջոցառման կազմակերպման համար նախահաշվային միջոցները այդքան տարբեր են, և ինչու միջոցառումների կազմակերպման համար (պահանջվող չափանիշներով) մրցույթ չի հայտարարվում:

	1. Ընդունվել է մասամբ։
Նկատի ունենալով, որ միջոցառման տևողությունը 5 օր է և ակնկալվող արդյունքները և ազդեցությունը կերևան տևական ժամանակ անց՝ ծրագիրը լրացվել է նոր կետով, ըստ որի միջոցառման ավարտից հետո վեցամսյա ժամանակահատվածում Հիմնադրամի կողմից կիրականացվի մոնիթորինգ՝ միջոցառման արդյունքներն ու ազդեցությունները գնահատելու և Վարչապետի աշխատակազմ տեղեկատվություն տրամադրելու նպատակով։
Միաժամանակ հայտնում եմ, որ միջոցառման արդյունքում ակնկալվում է՝
- Հայաստանի գինեգործության ոլորտի միջազգային ճանաչման և հեղինակության բարձրացում
նկատի ունենալով, որ մրցույթը համարվում է գինեգործության ոլորտի ամենահեղինակավոր իրադարձություններից մեկը, և այն հյուրընկալելը բարձրացնում է երկրի գինեգործական հեղինակությունը միջազգային ասպարեզում։
 - Զբոսաշրջության զարգացում
Միջոցառումը երկարաժամկետ դրական ազդեցություն կունենա Հայաստանի՝ որպես գրավիչ գինու զբոսաշրջության երկրի ճանաչելիության բարձրացման, համաշխարհային գինեգործական քարտեզի երկրի դիրքավորման և զբոսաշրջության զարգացման վրա։ 
-Մեդիա-մարքեթինգային ազդեցություն
Մրցույթին մասնակցելու են առնվազն 320 միջազգային փորձագետ 65 երկրից, որոնց թվում՝ ավելի քան 30 լրագրող։ Միջոցառման ընթացքում նրանք ծանոթանալու են երկրի գինեգործական տարածքներին, մշակույթին, խոհանոցին՝ նպաստելով գինու զբոսաշրջության զարգացմանը։ Մրցույթը լուսաբանվելու է միջազգային մամուլում, գինու և զբոսաշրջության ոլորտի լրատվամիջոցներում։ Նախատեսվում է 100-ից ավել հրապարակում և հոդված տարբեր միջազգային լրատվամիջոցներում՝ ընդգծելով Հայաստանի գինեգործական և զբոսաշրջային ներուժը։
 - Տեղական գինեգործության խթանում
Տեղական գինեգործները հնարավորություն կստանան իրենց գինիները ներկայացնելու աշխարհի առաջատար մասնագետներին, սոմելյեներին և լրագրողներին, որը կնպաստի արտահանման շուկաների ընդլայնմանը, նոր համագործակցությունների ստեղծմանը և արտադրանքի որակի բարձրացմանը։
2․ Չի ընդունվել։
2022թ. միջոցառումը կազմակերպվել էր ոչ թե Վինոպրես (Vinopres S.A.) ընկերության, այլ իտալական Կալաբրիա մարզի մարզպետարանի կողմից, տևել է 4 օր, հյուրընկալել է 310 փորձագետ և ըստ Վինոպրես (Vinopres S.A.) ընկերության տրամադրած տեղեկատվության՝ միջոցառումը պատշաճ մակարդակով չի կազմակերպվել, որից հետո մրցույթի վարկանիշն ապահովելու նպատակով Վինոպրես (Vinopres S.A.) ընկերությունը որոշում է կայացրել մրցույթի ամբողջ գործընթացը կազմակերպել իր վերահսկողությամբ։ 
Հարկ է նշել նաև, որ նշված 400․0 հազար եվրոյից բացի միջոցառման վրա ծախսվել են զգալի այլ միջոցներ մասնավոր հատվածի և դոնոր կազմակերպությունների կողմից։ Մյուս կողմից, քանի որ Կալաբրիան գտնվում է Եվրոպական Միության տարածքում, ավիատոմսերի, հյուրանոցային ծառայությունների և լոգիստիկայի ծախսերն ավելի մատչելի են եղել և կատարվել են Վինոպրես (Vinopres S.A.) ընկերության կողմից։ Մինչդեռ Հայաստանի պարագայում ավիատոմսերը, հյուրանոցային ծառայությունները և լոգիստիկ ծախսերը համեմատաբար թանկ են ստացվում և Վինոպրես (Vinopres S.A.) ընկերությունն այդ ծախսերն ամբողջությամբ չի կատարում (մասնավորապես՝ հոգում է հյուրանոցային ծախսերի 50%-ը)։ Հարկ է նաև նշել նաև, որ 2022թ. հետո աշխարհում տեղի են ունեցել զգալի տնտեսական փոփոխություններ, որոնք ազդել են ինչպես ապրանքների, այնպես էլ ծառայությունների գների վրա։
Համեմատության համար նշեմ, որ ըստ Վինոպրես (Vinopres S.A.) ընկերության տրամադրած տեղեկատվության՝
2024թ․ Մեքսիկայում անցկացված «Կոնկուրս Մոնդիալ դե Բրյուսել»-ի կազմակերպման համար ծախսված բյուջեն կազմել է շուրջ 1.94 մլն եվրո, իսկ 2025թ․ Չինաստանում անցկացված միջոցառման համար՝ շուրջ 2.0 մլն եվրո։ 
Հայաստանի դեպքում միջոցառման տևողությունը կազմելու է 5 օր, հյուրընկալվելու են շուրջ 400 փորձագետ, բացի այդ նկատի ունենալով նաև Կալաբրիայի փորձը, Վինոպրես (Vinopres S.A.) ընկերությունը միջոցառումը Հայաստանում կազմակերպելուն համաձայնել է պայմանով, որ միջոցառումը կազմակերպվի իր կողմից՝ մրցույթի հեղինակությունը չխաթարելու նպատակով։

	1. Նախագծի 4-րդ կետով նախատեսվում է թույլատրել Հայաստանի խաղողագործության և գինեգործության հիմնադրամին մինչև 2025 թվականի հոկտեմբերի 10-ը կնքել համապատասխան պայմանագիր «Կոնկուրս Մոնդիալ դե Բրյուսել 2026» գինու միջազգային համտես-մրցույթի կազմակերպիչ Վինոպրես (Vinopres S.A.) ընկերության հետ՝ հստակ սահմանելով, որ նախապատրաստական աշխատանքները մեկնարկում են 2025 թվականի հոկտեմբեր ամսից։
	Նկատի ունենալով, որ Նախագիծը դեռևս փորձաքննության փուլում է գտնվում՝ հարց է առաջանում, թե որքանով հնարավոր կլինի մինչև հոկտեմբերի 10-ը ապահովել Հայաստանի խաղողագործության և գինեգործության հիմնադրամի և «Կոնկուրս Մոնդիալ դե Բրյուսել 2026» գինու միջազգային համտես-մրցույթի կազմակերպիչ Վինոպրես (Vinopres S.A.) ընկերության միջև համապատասխան պայմանագրի կնքումը։
	Գտնում ենք, որ վերոնշյալը կարող է հանգեցնել նշված ժամկետի փոփոխության անհրաժեշտության։
	2. Նախագծի 5-րդ կետի 1-ին ենթակետի համաձայն՝ Հայաստանի Հանրապետության էկոնոմիկայի նախարարին հանձնարարվում է սույն որոշումն ընդունվելուց հետո հնգօրյա ժամկետում Հայաստանի Հանրապետության վարչապետի աշխատակազմ ներկայացնել առաջարկություն /.../:
	Նկատի ունենալով, որ իրավական ակտը գործում է ուժի մեջ մտնելուց հետո՝ վերոգրյալ կարգավորման մեջ «ընդունվելուց հետո» բառերն առաջարկում ենք փոխարինել «ուժի մեջ մտնելուց հետո» բառերով։
	3. Նախագծի 5-րդ կետի 1-ին ենթակետի համաձայն՝ Հայաստանի Հանրապետության էկոնոմիկայի նախարարին հանձնարարվում է «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշումը ուժի մեջ մտնելուց հետո մեկամսյա ժամկետում Հայաստանի Հանրապետության վարչապետի աշխատակազմ ներկայացնել առաջարկություն «Կոնկուրս Մոնդիալ դե Բրյուսել 2026» գինու միջազգային համտես-մրցույթի կազմակերպման համար կնքված պայմանագրով ստանձնած պարտավորությանների մարման նպատակով 2026 թվականի համար անհրաժեշտ 684,000.0 հազար Հայաստանի Հանրապետության դրամի (ներառյալ՝ Ավելացված արժեքի հարկը) չափով ֆինանսական միջոցները հատկացնելու վերաբերյալ։
	Հարկ ենք համարում նշել, որ վերոնշյալ կարգավորումից պարզ չի դառնում թե արդյոք խոսքը Նախագծի 4-րդ կետով նախատեսված պայմանագրի մասին է, թե ոչ։ 
	Միաժամանակ, հասկանալի չէ նաև, թե ինչ պարտավորությունների մարման նպատակով է նախատեսվում հատկացնել նշված միջոցները։
	4. Նախագծի Հավելվածի 3-րդ կետով սահմանված է, որ «Կոնկուրս Մոնդիալ դե Բրյուսել 2026» գինու միջազգային համտես- մրցույթը Հայաստանի Հանրապետությունում անցկացնելու միջոցառումների ընդհանուր բյուջեն, ըստ «Կոնկուրս Մոնդիալ դե Բրյուսել 2026» գինու միջազգային համտես-մրցույթի կազմակերպիչ Վինոպրես (Vinopres S.A.) ընկերության կողմից ներկայացված գնային առաջարկի կազմում է 833,760․0 հազար Հայաստանի Հանրապետության դրամ (ներառյալ՝ Ավելացված արժեքի հարկը), որից Հայաստանի Հանրապետության պետական բյուջեից հատկացվող գումարը կազմում է 720,000․0 հազար Հայաստանի Հանրապետության դրամ (ներառյալ՝ Ավելացված արժեքի հարկը), իսկ մնացած մասն ապահովվում է այլ միջոցներից։
	Քանի որ թե՛ վերոնշյալ կարգավորումից, և թե՛ հիմնավորումից պարզ չի դառնում, թե ինչ այլ միջոցներից է նախատեսվում ապահովել մնացած մասը՝ գտնում ենք, որ նշված դրույթներն անհրաժեշտ է հավելյալ հստակեցնել։
	5. Նախագծի Հավելվածի 7-րդ կետի 3-րդ ենթակետում նախատեսված «B2B» արտահայտությունը, ինչպես նաև՝ Աղյուսակ 1-ի և 2-ի վերնագրերում կիրառվող օտարալեզու հասկացություններն անհրաժեշտ է համապատասխանեցնել «Նորմատիվ իրավական ակտերի մասին» օրենք 10-րդ հոդվածի 2-րդ մասի դրույթներին։
	6. Նախագծի Հավելվածի 7-րդ կետի 5-րդ ենթակետի «ա» պարբերությամբ նախատեսվում է, որ «միջոցառման ավարտից հետո շուրջ 30 լրագրողի համար 5 օրվա ընթացքում կկազմակերպվեն մեդիա տուրեր, որոնց նպատակն է Հայաստանի մասին հոդվածների և ռեպորտաժների լայնածավալ լուսաբանման միջազգային հեղինակավոր մեդիա հարթակներում։ Միջազգային մամուլի ներկայացուցիչները կայցելեն տարբեր գինեգործական շրջաններ և պատմամշակութային վայրեր՝ խարությամբ ծանոթանալու հայկական գինեգործության ներուժին։»:
	Վերոգրյալ կարգավորման բովանդակային ամբողջականությունն ապահովելու նպատակով՝ առաջարկում ենք «լուսաբանման» բառը փոխարինել «լուսաբանումը» բառով, ինչպես նաև «խարությամբ» բառը փոխարինել «խորությամբ» բառով։
	Միաժամանակ, նկատի ունենալով, որ Նախագծի նախաբանում Սահմանադրության 146-րդ հոդվածի 4-րդ մասին և «Կառավարության կառուցվածքի և գործունեության մասին» օրենքի 15-րդ կետին հղումը կատարելը բավարար չէ՝ առաջարկում ենք հղում կատարել համապատասխան նորմատիվ իրավական ակտի, որը կառավարությանը լիազորում է ընդունել սույն որոշումը։
	1․ Ընդունվել է։













2․ Ընդունվել է։






3․ Ընդունվել է։
















4․ Ընդունվել է։













5․ Ընդունվել է։




6․ Ընդունվել է։












	6․ Ֆինանսների նախարարություն
	10.10.2025թ․

	
	N 01/9-2/22539-2025 

	1. Հիմնավորման համաձայն Նախագծի ընդունման անհրաժեշտությունը պայմանավորված է ՀՀ էկոնոմիկայի նախարարության և Վինոպրես (Vinopres S.A.) ընկերության (այսուհետ՝ Ընկերություն) միջև 01.02.2025թ. կնքված փոխըմբռնման հուշագրով (այսուհետ՝ Հուշագիր) ստանձնած պարտավորությունների կատարումն ապահովելու անհրաժեշտությամբ։ Ընդ որում Ծրագրով արդեն իսկ սահմանվել է, որ Ընկերության կողմից ներկայացված գնային առաջարկը կազմում է 833.8 մլն դրամ, որից ՀՀ պետական բյուջեից հատկացվող գումարը կազմում է 720.0 մլն դրամ։ Այս պարագայում, նկատի ունենալով նման մեծածավալ միջոցառման շրջանակում Էկոնոմիկայի նախարարության կողմից ստանձնվող ոչ պակաս մեծածավալ պարտավորությունները, լրացուցիչ բացահայտման կարիք ունեն հուշագիրն առանց ՀՀ կառավարության հետ համաձայնեցման ստորագրելու հանգամանքները: 
     










     Բացի այդ, նշվածի համատեքստում, նկատի ունենալով նաև Հուշագիրն արդեն իսկ 01.02.2025թ. կնքված լինելու հանգամանքը, բացահայտման կարիք ունեն նաև ստանձնված պարտավորությունների իրականացման համար անհրաժեշտ ֆինանսական միջոցները 2026թ. բյուջետային գործընթացի շրջանակում հայտում չներառելու շարժառիթները:










     Ելնելով վերոգրյալից և նկատի ունենալով, որ Ծրագրով սահմանված ծախսերը նախատեսված չեն 2026թ. պետական բյուջեի նախագծով, ինչպես նաև Նախագծի 5-րդ կետի 2-րդ ենթակետը, որով Էկոնոմիկայի նախարարին հանձնարարվում է «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» ՀՀ կառավարության որոշումն ուժի մեջ մտնելուց հետո մեկամսյա ժամկետում Վարչապետի աշխատակազմ ներկայացնել առաջարկություն՝ համտես-մրցույթի կազմակերպման համար կնքված պայմանագրով ստանձնած պարտավորությունների մարման նպատակով 2026թ. համար անհրաժեշտ 684.0 մլն դրամի չափով ֆինանսական միջոցները հատկացնելու վերաբերյալ, առանց հստակեցնելու պետական բյուջեից ֆինանսավորման աղբյուրը, առաջարկում ենք ՀՀ կառավարությունում քննարկումների արդյունքում Նախագիծն ընդունելի համարվելու դեպքում վերջինիս իրականացումը դիտարկել Էկոնոմիկայի նախարարությանը հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում:
2. Նախագծին կից ներկայացված Հուշագրի համաձայն յուրաքանչյուր կողմից ներդրվող գումարները և ֆինանսավորման ընթացակարգը մանրամասն կսահմանվեն առանձին համաձայնագրով, որը կստորագրվի կողմերի միջև Հուշագրի հիման վրա։ Սակայն Նախագծի փաթեթում նշված համաձայնագիրը չի ներկայացվել,






           Փոխարենը Ծրագրի համաձայն համտես-մրցույթի կազմակերպման ընդհանուր ծախսերը կազմում են 833.8 մլն դրամ (ներառյալ՝ ԱԱՀ-ն), որից ՀՀ պետական բյուջեից հատկացվող գումարը կազմում է 720.0 մլն դրամ, իսկ մնացած մասն ապահովվում է այլ միջոցներից։
Այս կապակցությամբ հարկ է նշել, որ նշված գումարի հաշվարկը լրացուցիչ բացահայտման կարիք ունի, նկատի ունենալով, որ Նախագծին կից ներկայացված նախահաշվի համաձայն համտես-մրցույթի կազմակերպման բյուջեն առանց ԱԱՀ-ի կազմում է 579.0 մլն դրամ (որից 500.0 մլն դրամը պետական բյուջեից, 79.0 մլն դրամը՝ հովանավորների միջոցներից), ԱԱՀ-ով՝ 694.8 մլն դրամ, իսկ կազմակերպչական աշխատանքների ընդհանուր համակարգումն իրականացնող Հայաստանի խաղողագործության և գինեգործության հիմնադրամին (այսուհետ՝ Հիմնադրամ) տրամադրվող միջոցներն ԱԱՀ-ով՝ 833.8 մլն դրամ: Այս պարագայում անհասկանալի է համտես-մրցույթի կազմակերպման ընդհանուր ծախսերն ԱԱՀ-ով 694.8 հաշվարկելիս ԱԱՀ-ի հաշվարկումը այնպիսի ծախսային հոդվածների նկատմամբ, որոնք ԱԱՀ-ով չեն կարող ծանրաբեռնվել (օրինակ՝ աշխատավարձը):














    Ընդ որում նախահաշվին կից չեն ներկայացվել վերջինիս գնագոյացման աղբյուրները և մեխանիզմները, փոխարենը նշվել է, որ հաշվարկները խիստ նախնական են և ձեռբերման ենթակա ծառայությունների ցանկի հստակեցմամբ, արտարժույթի փոխարժեքի տատանումներով և շուկայական գների փոփոխություններով պայմանավորված՝ կճշգրտվեն և կհստակեցվեն միջոցառման կազմակերպման ընթացքում կամ դրանից առաջ։ Այս համատեքստում, նկատի ունենալով, նախահաշվով ծախսային տարրերի միավորի համար ներկայացված արժեքների և ՀՀ կառավարության 10.09.2009թ. N 1036-Ա որոշմամբ (այսուհետ՝ Որոշում) հաստատված Հայաստանի Հանրապետություն ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի չափերի միջև առկա տարբերությունները (օրինակ՝ սուրճի ընդմիջում՝ նախահաշվով 4000 դրամ, Որոշմամբ մինչև 1500 դրամ, ճաշ՝ նախահաշվով 10,000 դրամ, ընթրիք՝ 12,000 դրամ և 16,000 դրամ, Որոշմամբ՝ մինչև 8000 դրամ, բացման ընթրիք և գալա ընթրիք՝ նախահաշվով համապատասխանաբար 25,000 դրամ և 40,000 դրամ, Որոշմամբ՝ պաշտոնական ճաշի հետ կապված ծախսը մինչև 12,500 դրամ և այլն), առաջարկում ենք հաշվարկները կատարելիս առաջնորդվել Որոշմամբ հաստատված ծախսերի չափերով: 















3. Ծրագրում լրացուցիչ ճշգրտման կարիք ունի համտես-մրցույթի հյուրերի քանակը, նկատի ունենալով, որ Ծրագրի 7-րդ կետի 1-ին ենթակետի ա պարբերության համաձայն համտես-մրցույթի պաշտոնական բացումը նախատեսված է շուրջ 500 հյուրի համար, այնինչ դ պարբերության համաձայն՝ պաշտոնական մասը կփակվի 600 հյուրի համար կազմակերպված հանդիսավոր ընթրիքով: Ընդ որում Նախագծին կից նախահաշվի համաձայն գալա ընթրիքը հաշվարկված է 500 հյուրի համար: Միևնույն կերպ ճշգրտման կարիք ունի նաև լրագրողների համար կազմակերպվող մեդիա տուրերի տևողությունը (օրերի քանակը), որը Ծրագրում ներկայացված է 5 օր (7-րդ կետի 5-րդ ենթակետի ա պարբերություն), սակայն նախահաշվով ներկայացվել է 4 օր:

	4. Նախագծի 5-րդ կետի 1-ին ենթակետով Էկոնոմիկայի նախարարին հանձնարարվում է Նախագիծն ընդունվելուց հետո հնգօրյա ժամկետում Վարչապետի աշխատակազմ ներկայացնել առաջարկություն՝ համտես-մրցույթն անցկացնելու նպատակով 2025թ. համար անհրաժեշտ 36.0 մլն դրամը Էկոնոմիկայի նախարարությանը բյուջեով նախատեսված միջոցներից Հիմնադրամին հատկացնելու վերաբերյալ, սակայն բացահայտված չէ թե ինչ միջոցառումների իրականացման համար է այն անհրաժեշտ: 
	1․ Չի ընդունվել։
    Հուշագիրը ստորագրվել է միայն Արտաքին գործերի նախարարության համաձայնությունը ստանալուց հետո և Կառավարության հետ չի համաձայնեցվել հետևյալ նկատառումներից ելնելով՝ 
· հաշվի է առնվել դրա ստորագրման հրատապությունը, քանի որ  բացի Հայաստանից, մրցույթը հյուրընկալելու պատրաստակամություն էին հայտնել նաև մի շարք այլ երկրներ, մասնավորապես՝ Վրաստանը, Մոլդովան, Պորտուգալիան և Ռումինիան և հուշագրի հնրավորիս արագ ստորագրելը պետք էր, որ Հայաստանը հաստատեր իր պատրաստակամությունն ու կարողությունները մրցույթը պատշաճ մակարդակով կազմակերպելու համար ու մեծացներ Հայաստանի ընտրվելու հավանականությունը՝ որպես մրցույթի հյուրընկալող երկիր,
· հուշագրով ֆինանսական պարտավորություններ նախատեսված չէին և ամրագրվում էին կողմերի համագործակցության ընդհանուր շրջանակը և փոխադարձ հետաքրքրությունները։
       «Մոնդիալ դե Բրյուսել 2026» գինու միջազգային համտես-մրցույթը Հայաստանում անցկացնելու վերաբերյալ Կառավարության որոշման նախագծի ընդունման դեպքում՝ Վինոպրես (Vinopres S.A.) ընկերության հետ կկնքվի համապատասխան պայմանագիր, որով էլ կսահմանվեն կողմերի իրավունքներն ու պարտականությունները։
      Ինչ վերաբերում է 2026թ. բյուջետային գործընթացի շրջանակում միջոցառման իրականացման համար պահանջվող գումարը ներառելուն, ապա տեղեկացնում ենք, որ ՀՀ էկոնոմիկայի նախարարության 25.07.2025թ. թիվ 01/16909-2025 գրությամբ ներկայացված 2026թ բյուջետային հայտում դեռևս շատ նախնական հաշվարկների և գնահատականների հիման վրա հաշվարկված միջոցառման մասով 1022-11001 ծրագրի բյուջեն հենց նախատեսված է եղել 664,6 մլն դրամ, և  հիմնավորման մեջ և որպես արդյունքային ցուցանիշ նախատեսված է եղել այս միջոցառումը։ Սակայն հետագայում Ֆինանսների նախարարության կողմից առաջարկվել է նվազեցնել այդ նպատակով ավելացված գումարը։
       Սույն պարբերությամբ ներկայացված առաջարկությունն անընդունելի է, քանի որ ֆինանսավորման իրականացման համար նախատեսված միջոցները նախատեսվում է ֆինանսավորվել 2026 թվականի պետական բյուջեով Էկոնոմիկայի նախարարության հատկացումների հաշվին՝ համաձայն իրականացված փաստացի ծախսերը հիմնավորող փաստաթղթերի։ 









2․ Չի ընդունվել։
   Յուրաքանչյուր կողմից ներդրվող գումարների և ֆինանսավորման ընթացակարգերի վերաբերյալ մանրամասները սահմանվելվելու են Հուշագրում նշված պայմանգրով (համաձայնագրով), որը համաձայն սույն որոշման նախագծի 4-րդ կետի, կնքվելու է սույն որոշումը հաստատվելուց անմիջապես հետո։ Այն հանդիսանալու է Վինոպրես (Vinopres S.A.) ընկերության հետ կնքվելիք համապատասխան պայմանագիրը՝ Մոնդիալ դե Բրյուսել 2026» գինու միջազգային համտես-մրցույթը Հայաստանի Հանրապետությունում անցկացնելու վերաբերյալ։
     Ֆինանսների նախարության կողմից իրականացված գումարների հաշվարկը չի համապատասխանում իրականությանը և ստորև ներկայացվում է գումարի մանրամասն հաշվարկը։
      Միջոցառման ընդհանուր գումարը, առանց ԱԱՀ-ի կազմում է 579,0 մլն դրամ, որից այլ հովանավորների կողմից վճարվելու է 79,0 մլն դրամ։
      Պետական բյուջեի հաշվին միջոցառման կազմակերպման համար անհրաժեշտ գումարը, առանց ԱԱՀ-ի կազմում է ընդամենը 500,0 մլն դրամ։
      Հաշվի առնեկով այն հանգամանքը, որ Հիմնադրամը ծառայությունների մատուցման պայմանգիր է կնքելու Վինոպրես (Vinopres S.A.) ընկերության հետ, ապա վերջինիս ԱԱՀ-ի վճարման համար պետք է հատկացվի 100,0 մլն դրամ։ Արդյունքում Վինոպրես (Vinopres S.A.) ընկերության հետ կնքվելու է ընդամենը 600,0 մլն դրամի պայմանագիր։
        Սակայն, հաշվի առնելով այն հանգամանքը, որ Հիմնադրամն իր հերթին հանդիսանում է ԱԱՀ վճարող, ապա վերջինիս շրջանառության մեջ նույնպես ձևավորվում է ԱԱՀ՝ 120,0 մլն դրամի չափով (600*20%=120.0): Արդյունքում պետական բյուջեից Հիմնադրամին պետք է հատկացվի ընդհանուր 720,0 մլն դրամ (600+120=720.0 մլն դրամ)
       Նմանատիպ մոտեցմամբ է ներկայացվել նաև այլ հովանավորներից ներգրավվող 79,0 մլն դրամը, որը իրենից ներկայացնում է առանց հարկերի գումար, իսկ փաստացի հարկերը, ներառյալ հովանավորներից ներառված գումարը կկազմի 113,76 մլն դրամ (79.0+79.0*20%=94.8+ (94.8*20%)= 113.76 մլն դրամ)։ 
        Հենց այս ամենով էլ պայմանավորված  միջոցառման ամբողջ գումարը ներկայացվել է 833,76 մլն դրամ (720.0+113.76=833.76 մլն դրամ)։
       Ֆինանսների նախարարության կողմից մատնանշված ՀՀ կառավարության 10.09.2009թ. N 1036-Ա որոշմամբ (այսուհետ՝ Որոշում) հաստատված Հայաստանի Հանրապետություն ժամանող պաշտոնական պատվիրակությունների ընդունելության հետ կապված ծախսերը ենթադրվում է օրինակ, ընթրիքի կամ ճաշի ծառայությունների մատուցում արդեն առկա մասնագիտացված օբյեկտներում (ռեստորաններ կամ այլ սննդի կետեր), մինչդեռ այս միջոցառումը խիստ տարբերվում է իր և բնույթով և մաշտաբով։ Միջոցառմանը մասնակցելու համար ժամանելու են մոտ 400 անձ և բոլոր մասնակիցների համար պետք է կազմակերպվի հատուկ գինու համտեսներ և ճաշի մատուցման ծառայություններ (առավել մանրամասն ներկայացված է նախագծի հիմնավորման մեջ), իսկ Հայաստանի որևէ մասնագիտական օբյեկտում, հատկապես մարզերում նման մասշտաբի ծառայություն չի մատուցվում։ Դրանով պայամանավորված իրականցվելու են հատուկ պայմաններ ապահովող ներկառուցված ժամանակավոր կառույցների պատրաստում, ներգրավվելու են խոհարարներ և մատուցողներ, ինչպես նաև ապահովվելու է դրանց տեղափոխումը, ինչով պայմանավորված միավորի գինը էականորեն տարբերվում է նշված Որոշմամբ սահմանված սահմանաչափերից։ 
        Հենց այս նպատակով էլ նախատեսվում է նախագծի 5-րդ կետով սահմանված էկոնոմիկայի նախարարության կողմից ֆինանսավորման առաջարկը ներկայացնել 2026թ պետական բյուջեով արտասահմանյան պատվիրակությունների ընդունելության համար նախատեսված միջոցների հաշվին՝ համաձայն ՀՀ էկոնոմիկայի նախարարության կողմից իրականացված փաստացի ծախսերը հիմնավորող փաստաթղթերի։
3․ Չի ընդունվել։
    Միջոցառման պաշտոնական փակմանը մասնակցելու են նաև հովանավորներ, միջազգային և տեղացի գործընկերներ, պետական մարմինների ներկայացուցիչներ, ինչով էլ պայմանավորված է մասնակիցների թվաքանակի ավելացումը։ 
    Մեդիա տուրը կազմակերպվում է 5 օր տևողությամբ, որից միայն 4 օրերի համար է նախատեսված ծախսի իրականացում, իսկ վերջին օրվա համար ծախս չի նախատեսվում և լրագրողների խնդրանքով լինելու է ազատ գրաֆիկ, ինչը հնարավորություն կտա վերջիններիս ինքնուրյուն ծանոթանալ և բացահայտել երկիրը։ 
4․ Ընդունվել է։
   Հիմնավորման մեջ լրացվել է 2025թ համար նախատեսվող  ծախսերի ուղղությունները։


	7․ Ներքին գործերի նախարարություն
	06.10.2025թ․

	
	N 43/6/271856-25 

	Առաջարկություններ և առարկություններ չկան։
	

	8․ Առողջապահության նախարարություն
	02.10.2025թ․

	
	N ԱԱ/06/32424-2025

	Դիտողություն և առաջարկություն չկան:
	

	[bookmark: _Hlk212562201]9․ Կրթության, գիտության, մշակույթի և սպորտի նախարարություն
	01.10.2025թ․

	
	N 01/10.2/32576-2025 

	  Դիտողություններ և առաջարկություններ չկան։
    Հաշվի առնելով, որ զբոսաշրջության ոլորտը տնտեսության զարգացման գերակա ուղղություններից է, նախարարությունը, դեռևս 2017 թվականից սկսած մեկնարկել է այս ոլորտի, մասնավորապես, «Գինեգործություն և հյութերի արտադրություն», «Գինեգործություն (խաղողագործություն և էնոլոգիա)» և «Խմորման արտադրության տեխնոլոգիա և գինեգործություն» մասնագիտություների գծով աշխատանքի վրա հիմնված/դուալ ուսուցման կազմակերպումը: Ուստի նախարարությունը ողջունում է այս ոլորտում տարբեր գերատեսչությունների կողմից միասնական քաղաքականություն իրականացնելու յուրաքանչյուր նախաձեռնություն:
	

	10․ Արտաքին գործերի նախարարություն
	20.10.2025թ․

	
	N 1101/53092-25

	  Նախագծի վերաբերյալ առարկություններ չկան:
	

	[bookmark: _Hlk211846476]11․ Պետական եկամուտների կոմիտե
	13.10.2025թ․

	
	N 01/3-1/60577-2025

	1․ Նախագծի 6-րդ կետով հանձնարարվում է, մասնավորապես, Պետական եկամուտների կոմիտեի նախագահին իր գործառույթների մասով ապահովել «Կոնկուրս Մոնդիալ դե Բրյուսել 2026» գինու միջազգային համտես-մրցույթը (այսուհետ` գինու միջազգային համտես-մրցույթ) Հայաստանի Հանրապետությունում անցկացնելու նախապատրաստական և կազմակերպման գործընթացների իրականացումը։ Նշված կետի հետ կապված առաջարկում ենք նախագծում հստակեցնել գինու միջազգային համտես-մրցույթը Հայաստանի Հանրապետությունում անցկացնելու նախապատրաստական և կազմակերպման գործընթացների իրականացման նպատակով Պետական եկամուտների կոմիտեի կողմից կատարման ենթակա այն գործողությունները, որոնք անհրաժեշտ են այդ գործընթացի իրականացման համար։
2․ Նախագծի հավելվածով հաստատվող ծրագրի 2-րդ կետին համապատասխան՝ 2026 թվականին Հայաստանում կազմակերպվող գինու միջազգային համտես-մրցույթի կազմակերպիչ Վինոպրես (Vinopres S.A.) ընկերության կողմից այլ գործառույթների հետ միաժամանակ կազմակերպվելու է նաև Հայաստանի Հանրապետություն գինիների բեռնափոխադրումը (տեղափոխումը), որի հետ կապված անհրաժեշտ է հաշվի առնել, որ ՀՀ տարածք գինիների ներմուծումը պետք է իրականացվի ԵԱՏՄ մաքսային օրենսգրքով և ՀՀ օրենսդրության պահանջներին համապատասխան: Մասնավորապես, ՀՀ տարածք ներմուծվող գինիները ենթակա են լինելու ԵԱՏՄ մաքսային օրենսգրքին համապատասխան մաքսային ձևակերպման և դրանց համար պետք է վճարվեն մաքսային վճարներ (ներմուծման մաքսատուրք, ԱԱՀ, ակցիզային հարկ) և պետական տուրք:
Միաժամանակ, ՀՀ տարածք գինիների ներմուծման հետ կապված անհրաժեշտ է հաշվի առնել ՀՀ հարկային օրենսգրքի 75-րդ գլխով սահմանված պարտադիր դրոշմավորման պահանջները, ինչպես նաև ՀՀ կառավարության 05.10.2023թ. N1699-Ն որոշմամբ սահմանված կարգավորումները:
Հայտնում ենք նաև, որ որոշման նախագծի 5-րդ և հավելվածի 3-րդ կետերով գինու միջազգային համտես-մրցույթի գործընթացի ապահովման համար հատկացվող գումարների մասով նախատեսված են ԱԱՀ-ի գումարներ և այդ մասով անհրաժեշտ է հաշվի առնել, որ ԱԱՀ-ի գծով հարկային պարտավորություններ առաջանում է ԱԱՀ վճարող համարվողների կողմից իրականացվող` ՀՀ հարկային օրենսգրքի 60-րդ հոդվածով սահմանված ԱԱՀ-ով հարկման օբյեկտ համարվող գործարքների մասով:
	1․ Ընդունվել է մասամբ։
Նախագծի ընդունումից հետո նախատեսվում է մշակել ՀՀ վարչապետի որոշման նախագիծ, որով կստեղծվի շահագրգիռ գերատեսչությունների ներկայացուցիչներից կազմված աշխատանքային խումբ և կսահմանվեն միջոցառման կազմակերպման համար  գերատեսչությունների կողմից նախատեսվող աջակցության շրջանակները։ 




 
2․ Պետական եկամուտների կոմիտեի կողմից ակնկալվում է մրցույթին մասնակցելու նպատակով ՀՀ տարածք ներմուծվող գինիների նմուշների մաքսային ձևակերպման և դրանց համար  մաքսային վճարների գծով արտոնությունների տրամադրման հարցում աջակցություն։ Հարկ ենք համարում նշել, որ ներմուծվող գինիները նախատեսված չեն վաճառքի համար, այլ հանդիսանում են նմուշ համտես- մրցույթին մասնակցելու համար, յուրաքանչյուր տեսակի գինուց ներմուծվելու է 3-ական շիշ։









    Բյուջեն կազմվել է հաշվի առնելով ԱԱՀ-ի վճարման պարտավորությունները։





	[bookmark: _Hlk212559492]12․ Երևանի քաղաքապետարան
	13.10.2025թ․

	
	N 01/132706-25

	Նախագծի վերաբերյալ դիտողություններ և առաջարկություններ չկան:
	



